
ANNOTATSIYA. Tijorat banklarida depozit operatsiyalarining rivojlanishiga ta’sir ko‘rsatuvchi asosiy omillar tahlil gilingan. Tad-
qiqotda bank tizimi depozit bazasining barqarorligini ta’minlash, aholi hamda xo°‘jalik yurituvchi subyektlarning bo‘sh pul mablag‘lar-
ini banklarga jalb etish mexanizmlari o‘rganilgan. Shuningdek, depozit operatsiyalariga ta’sir etuvchi iqtisodiy, moliyaviy, institutsional
va raqamli bank xizmatlari bilan bog‘liq omillar baholangan. Depozit siyosatini takomillashtirish, mijozlar ishonchini mustahkamlash
hamda depozit portfelini diversifikatsiya qilishga qaratilgan ilmiy takliflar va amaliy tavsiyalar ishlab chigilgan.

Kalit so‘zlar: tijorat banklari, depozit operatsiyalari, depozit siyosati, bank resurslari, foiz stavkasi, likvidlilik, bank xizmatlari, raqamli
bank tizimi, omillar tahlili, bank barqarorligi.

AHHOTALUSI. [Tpoananu3upoBaHbl OCHOBHBIE ()aKTOPHI, BIMSIONINE HA Pa3BUTHE ACTIO3UTHBIX ONepannii KOMMEepYeCKiX 0aHkoB. B
HCCIIEIOBAaHUH PACCMOTPEHbBI MEXaHU3MbI 00ECIIeUeHHUs YCTOMYNBOCTH JICTIO3UTHON 6a3bl AHKOBCKOH CHCTEMBI, & TAKKe MPUBJICUCHHS
BPEMEHHO CBOOO/HBIX JICHEXKHBIX CPEJICTB HACEICHMS 1 XO3SHCTBYIOIIMX CYyObEKTOB B OaHKOBCKHIT cekTop. Kpome Toro, 1aHa OleHKa
9KOHOMUYECKUM, (PUHAHCOBBIM, HHCTUTYIIMOHAJIBHBIM M CBS3aHHBIM C IM(POBBIMH OAHKOBCKUMH yCIyramu (hakTopam, OKa3bIBaio-
MM BIIUSIHUE Ha JICTIO3UTHBIE onepanuu. Pa3paboraHbl HAyYHbIE NPEIOKEHUS U MPAKTHYECKHE PEKOMEHIAINH, HAIPABICHHbIC Ha
COBEpIICHCTBOBAHKE JICTIO3UTHOMN MOIUTHKH, YKPEIUICHHE JOBEPHUs KIIHEHTOB 1 JUBEPCU(DUKALINIO AETO3UTHOTO MOPThEIs KoMMepye-
CKHUX OaHKOB.

KuroueBrble ciioBa: KOMMEPUYECKUEC 6aHKI/I, JACIIO3UTHBIC OTI€palluy, ACTIO3UTHAS ITOJIUTHKA, OaHKOBCKHE PECYpPChI, NIPOILICHTHAA CTaBKa,
JIMKBUIHOCTD, OaHKOBCKHE yciayruy, LIPI(I)pOBaH OaHKOBCKast cucrtema, (baKTOpHLIﬁ aHaJiu3, yCTOfI‘IPIBOCTL OaHKOB.

ABSTRACT. The main factors influencing the development of deposit operations in commercial banks are analyzed. The study exam-
ines mechanisms for ensuring the stability of the banking system’s deposit base and attracting temporarily free financial resources of
households and business entities to the banking sector. In addition, economic, financial, institutional, and digital banking service-related
factors affecting deposit operations are evaluated. Scientific proposals and practical recommendations aimed at improving deposit
policy, strengthening customer confidence, and diversifying the deposit portfolio of commercial banks are developed.

Keywords: commercial banks, deposit operations, deposit policy, bank resources, interest rate, liquidity, banking services, digital bank-
ing system, factor analysis, banking stability.

KIRISH

Bugungi kunda tijorat banklari mamlakat moliya tizimining muhim bo‘g‘ini sifatida iqtisodiyotda bo‘sh pul
mablag‘larini jamlash, ularni samarali tagqsimlash hamda real sektorni moliyaviy resurslar bilan ta’minlashda alohida
o‘rin egallaydi. Bank faoliyatining barqarorligi, avvalo, uning yetarli va mustahkam resurs bazasiga ega bo‘lishi bilan
belgilanadi. Mazkur resurs bazasining asosiy qismini esa depozit mablag‘lari tashkil etadi. Shu bois tijorat banklarida
depozit operatsiyalarini rivojlantirish masalasi nafagat banklarning ichki moliyaviy barqarorligi, balki butun iqtisodiyotning
investitsiya faolligi va pul-kredit munosabatlari samaradorligi uchun ham muhim ahamiyat kasb etadi.

Depozit operatsiyalari banklarning passiv operatsiyalari tarkibida yetakchi o‘ringa ega bo‘lib, ular orqali aholining,
xo‘jalik yurituvchi subyektlarning hamda boshqa tashkilotlarning vaqtincha bo‘sh pul mablag‘lari bank tizimiga jalb
qilinadi. Jalb gilingan mablag‘lar esa keyinchalik kreditlash, investitsiya operatsiyalari va boshqa moliyaviy xizmatlarni
amalga oshirish uchun asosiy manba bo‘lib xizmat qgiladi. Shunday ekan, depozitlar hajmi va tarkibining barqaror o‘sishi
tijorat banklarining likvidligi, to‘lov qobiliyati va daromadliligiga bevosita ta’sir ko‘rsatadi.

So‘nggi yillarda moliya bozorida raqobatning kuchayishi, aholining moliyaviy savodxonligi ortib borishi, raqamli
bank xizmatlarining keng joriy etilishi hamda pul-kredit siyosatidagi o‘zgarishlar depozit operatsiyalarining rivojlanishiga
yangicha yondashuvni talab qilmoqda. Aynigsa, inflyatsiya darajasi, depozitlar bo‘yicha foiz stavkalari, milliy valyutaga
bo‘lgan ishonch, bank xizmatlari sifati, omonatlarning kafolatlanishi va mijozlarga yaratilayotgan qulayliklar depozit
mablag‘larini jalb qgilishda hal giluvchi omillardan hisoblanadi.

Tijorat banklari uchun depozit siyosatini oqilona yuritish muhim strategik vazifa sanaladi. Chunki depozit resurslari
qanchalik arzon, barqaror va uzoq muddatli bo‘lsa, banklarning kreditlash salohiyati shunchalik kengayadi. Aksincha,

depozitlar tarkibida gisqa muddatli va beqaror mablag‘larning yuqori ulushi bank likvidligi bilan bog‘liq xatarlarni
kuchaytiradi. Shu sababli banklar depozit mahsulotlarini diversifikatsiya qilish, mijozlar ehtiyojiga mos omonat turlarini
taklif etish, masofaviy xizmat ko‘rsatish imkoniyatlarini kengaytirish hamda omonatchilar ishonchini mustahkamlashga
alohida e’tibor qaratmoqda.

Mavzuning dolzarbligi shundaki, depozit operatsiyalarining rivojlanishiga ta’sir etuvchi omillarni chuqur tahlil
qilish banklarning resurs bazasini mustahkamlash, moliyaviy barqarorligini ta’minlash va iqtisodiyotga yo‘naltiriladigan
kredit resurslari hajmini oshirish imkonini beradi. Ayniqgsa, hozirgi sharoitda aholi va xo‘jalik yurituvchi subyektlarning
bo‘sh pul mablag‘larini bank tizimiga keng jalb etish, ularning omonatlarga bo‘lgan ishonchini oshirish hamda depozit
xizmatlari jozibadorligini kuchaytirish dolzarb ilmiy-amaliy vazifalardan biri hisoblanadi.

Tijorat banklarida depozit operatsiyalarining iqtisodiy mazmuni, ularning bank faoliyatidagi o‘rni hamda
rivojlanishiga ta’sir qiluvchi asosiy omillar tahlil qgilinadi. Shuningdek, depozit operatsiyalarini takomillashtirish, bank
resurs bazasini barqarorlashtirish va mijozlar ishonchini oshirish bo‘yicha ilmiy asoslangan takliflar ishlab chiqish
tadqiqotning asosiy magqsadi sifatida belgilanadi.

MAVZUGA OID ADABIYOTLAR SHARHI

Tijorat banklari depozit operatsiyalarining rivojlanishi va ularga ta’sir etuvchi omillar masalalari xorijiy va mahalliy
igtisodchi olimlar tomonidan keng tadqiq qilingan. Xususan, depozitlar hajmi, foiz stavkalari, inflyatsiya darajasi, aholi
daromadlari, bank tizimiga bo‘lgan ishonch hamda makroiqtisodiy barqarorlikning depozit operatsiyalariga ta’siri
bo‘yicha ko‘plab ilmiy izlanishlar olib borilgan.

Amerikalik iqtisodchi olim Frederic S. Mishkin bank tizimi faoliyati va moliyaviy vositachilik masalalarini tadqiq
etib, depozit operatsiyalarining rivojlanishiga foiz stavkalari, inflyatsiya darajasi va aholi jamg‘armalarining muhim o‘rin
tutishini ta’kidlagan [2]. Olimning fikricha, real foiz stavkalarining o‘sishi aholi va xo‘jalik yurituvchi subyektlarning
bank depozitlariga bo‘lgan qiziqishini oshiradi.

Amerikalik iqtisodchilar Douglas W. Diamond va Philip H. Dybvig bank depozitlari va moliyaviy vositachilik
nazariyasini tadqiq etib, bank tizimiga bo‘lgan ishonch depozit operatsiyalarining rivojlanishida asosiy omillardan biri
ekanligini asoslab berganlar [3]. Ularning fikricha, omonatchilar ishonchining oshishi depozit bazasining kengayishiga
xizmat qgiladi.

Pokistonlik igtisodchi Abdul Rashid bank depozitlari hajmiga inflyatsiya va foiz stavkalarining ta’sirini tadqiq etib,
depozit operatsiyalarining rivojlanishi ko‘p jihatdan real foiz stavkalari va inflyatsion kutilmalarga bog‘ligligini aniglagan
[4]. Tadqiqot natijalariga ko‘ra, foiz stavkalarining oshishi depozitlar hajmining ortishiga ijobiy ta’sir ko‘rsatadi.

Mongoliyalik iqtisodchi Erdenebat Dalantaibaatar tijorat banklari depozitlarining determinantlarini o‘rganib,
bank xizmatlari sifati, ragamli bank xizmatlari, iqtisodiy o‘sish va moliyaviy barqarorlik ko‘rsatkichlari depozit
operatsiyalarining rivojlanishiga sezilarli ta’sir qilishini asoslagan [5].

Britaniyalik iqtisodchi M. Hashem Pesaran ekonometrik modellashtirishga oid tadqiqotlarida depozitlar hajmiga
ta’sir etuvchi omillarni qisqa va uzoq muddatli baholashda ARDL modelining samaradorligini ilmiy jihatdan asoslab
bergan [6].

O‘zbekistonlik iqtisodchi olima Sh.Z. Abdullayeva bank resurslari va depozit siyosati masalalarini tadqiq etib, tijorat
banklari depozit operatsiyalarining rivojlanishida aholi daromadlari, foiz siyosati va bank xizmatlari sifati muhim omillar
hisoblanishini ta’kidlagan [7].

O‘zbekistonlik iqtisodchi olim O.Y. Rashidov bank tizimi va moliyaviy vositachilik masalalarini o‘rganib, depozit
operatsiyalarining barqaror rivojlanishida makroiqtisodiy barqarorlik, bank tizimiga bo‘lgan ishonch va zamonaviy bank
xizmatlarining o‘rni yuqori ekanligini qayd etgan [8].

Yugqoridagi ilmiy tadqiqotlar tahlili shuni ko‘rsatadiki, tijorat banklari depozit operatsiyalarining rivojlanishiga foiz
stavkalari, inflyatsiya darajasi, aholi daromadlari, bank tizimiga bo‘lgan ishonch va makroiqtisodiy barqarorlik kabi
omillar sezilarli ta’sir ko‘rsatadi. Biroq O‘zbekiston tijorat banklari misolida depozit operatsiyalarining rivojlanishiga
ta’sir etuvchi omillarni zamonaviy ekonometrik usullar asosida kompleks ravishda baholash masalalari yetarli darajada
tadqiq etilmagan bo‘lib, mazkur yo‘nalishda ilmiy izlanishlarni davom ettirish zarur hisoblanadi.

TADQIQOT METODOLOGIYASI

Mazkur tadqiqotda tijorat banklarida depozit operatsiyalarining rivojlanishiga ta’sir giluvchi omillarni kompleks
baholash hamda ularning bank faoliyatiga ta’sirini aniqlashga qaratilgan ilmiy yondashuvlardan foydalanildi. Tadqiqot
jarayonida iqtisodiy hodisa va jarayonlarni tizimli o‘rganish imkonini beruvchi umumilmiy va maxsus iqtisodiy tadgiqot
usullari qo‘llanildi.

Tadqiqotning metodologik asosini tijorat banklari faoliyatini tashkil etish, depozit siyosatini yuritish, bank resurs
bazasini shakllantirish hamda moliyaviy barqarorlikni ta’minlashga oid ilmiy qarashlar tashkil etdi. Shuningdek, depozit
operatsiyalarining rivojlanishiga ta’sir etuvchi makroiqtisodiy va institutsional omillarni aniqlashda iqtisodiy tahlilning

zamonaviy usullaridan foydalanildi.

TAHLIL VA NATIJALAR

Tijorat banklarida depozit operatsiyalarining rivojlanish tendensiyalarini o‘rganish bank resurs bazasining holatini
baholashda muhim ahamiyatkasb etadi. So‘nggi yillarda bank tizimida depozit mablag‘lari hajmining o‘sishi kuzatilayotgan
bo‘lsa-da, ushbu jarayon turli iqtisodiy va institutsional omillar ta’sirida shakllanmoqda. Xususan, depozitlar bo‘yicha
foiz stavkalari, inflyatsiya darajasi, aholining real daromadlari, bank xizmatlari sifati hamda raqamli texnologiyalarning
rivojlanishi depozit operatsiyalarining kengayishiga sezilarli ta’sir ko‘rsatmoqda. Shu bilan birga, bank tizimiga bo‘lgan
ishonch darajasi va omonatlarning kafolatlanishi ham depozitlar hajmining oshishida muhim omillardan biri hisoblanadi.
Mazkur bo‘limda tijorat banklari depozitlarining dinamikasi, tarkibiy o‘zgarishlari hamda depozit operatsiyalarining
rivojlanishiga ta’sir qiluvchi asosiy omillar tahlil qilinadi (1-jadval).

li/llaiill‘;lzlljatimiz tijorat banklari depozitlarining muddatiga ko‘ra tasniflanishi [9], (foizda)
Muddatlari bo‘yicha
Sana Jami Talab qilib 1 kundan 30 kundan 180 kundan 1 yildan
olinguncha 30 kungacha 180 kungacha 365 kungacha yuqori
01.01.2021-y. 100 42,8 5,3 12,4 12,0 27,5
01.01.2022-y. 100 423 3,4 12,0 13,3 28,9
01.01.2023-y. 100 42,7 2,1 11,8 12,4 31,0
01.01.2024-y. 100 35,3 2,6 12,4 14,5 35,3
01.01.2025-y. 100 32,1 3,8 10,5 15,0 38,7

Jadval ma’lumotlari tijorat banklari depozitlarining muddatlar bo‘yicha tarkibida muayyan tarkibiy o‘zgarishlar
yuz berayotganligini ko‘rsatadi. Tahlil gilinayotgan davrda depozitlar tarkibida uzoq muddatli omonatlar ulushining
ortib borishi kuzatilgan bo‘lib, bu holat bank tizimiga bo‘lgan ishonchning mustahkamlanayotganidan hamda depozit
siyosatining nisbatan samarali tashkil etilayotganidan dalolat beradi.

Xususan, talab qilib olinguncha depozitlarning jami depozitlardagi ulushi 2021-yildagi 42,8 foizdan 2025-yilda 32,1
foizgacha kamaygan. Mazkur holat mijozlarning mablag‘larini qisqa muddatli likvid shaklda saqlashdan ko‘ra, ularni
ma’lum muddatga joylashtirishga bo‘lgan qiziqishi ortib borayotganini anglatadi. Talab qilib olinguncha depozitlar
ulushining qgisqarishi banklar uchun ham ijobiy holat hisoblanadi, chunki bu resurs bazasining barqarorligini oshiradi.
1 kundan 30 kungacha bo‘lgan gisqa muddatli depozitlar ulushi esa tahlil gilinayotgan davr mobaynida nisbatan past
darajada shakllangan. 2021-yilda ushbu ko‘rsatkich 5,3 foizni tashkil etgan bo‘lsa, 2023-yilda 2,1 foizgacha kamaygan.
2025-yilga kelib esa 3,8 foizni tashkil etgan. Bu holat aholining juda qisqa muddatli omonatlarga bo‘lgan qiziqishi past
ekanligini ko‘rsatadi. 30 kundan 180 kungacha bo‘lgan depozitlar ulushi 2021-2024-yillar davomida deyarli barqaror
shakllangan bo‘lib, 10—12 foiz oralig‘ida saqlanib qolgan. 2025-yilda esa ushbu ko‘rsatkich 10,5 foizga tushgan. Mazkur
tendensiya mijozlar tomonidan uzoqroq muddatli depozitlarga ustunlik berila boshlaganini ko‘rsatadi. 180 kundan 365
kungacha bo‘lgan depozitlar ulushi esa bosqichma-bosqich o‘sib borgan. Jumladan, 2021-yilda 12,0 foizni tashkil etgan
bo‘lsa, 2025-yilga kelib 15,0 foizga yetgan. Bu esa tijorat banklari tomonidan uzoqroq muddatli omonatlar uchun jozibador
foiz siyosati olib borilganligini ko‘rsatadi. Tahlil gilinayotgan davrdagi eng muhim o‘zgarishlardan biri 1 yildan yuqori
muddatli depozitlar ulushining sezilarli darajada ortishida namoyon bo‘ladi. Ushbu ko‘rsatkich 2021-yildagi 27,5 foizdan
2025-yilda 38,7 foizgacha oshgan. Mazkur holat tijorat banklari resurs bazasining uzoq muddatli va barqaror manbalar
hisobiga mustahkamlanayotganini anglatadi. Shuningdek, uzoq muddatli depozitlar ulushining ortishi banklarning uzoq
muddatli kreditlash imkoniyatlarini kengaytirishga xizmat qiladi [10].

Tijorat banklarida depozit operatsiyalarining rivojlanishi turli iqtisodiy, moliyaviy va institutsional omillar ta’sirida
shakllanadi. Mazkur omillar banklarning depozit siyosati samaradorligi, resurs bazasining barqarorligi hamda omonatchilar
faolligiga bevosita ta’sir ko‘rsatadi. [lmiy adabiyotlarda depozit operatsiyalariga ta’sir qiluvchi omillar odatda ichki va
tashqi omillarga ajratilgan holda o‘rganiladi. Bunday yondashuv omillarning depozit faoliyatiga ta’sir darajasini aniqroq
baholash imkonini beradi (2-jadval).

2-jadval

Tijorat banklarida depozit operatsiyalarining rivojlanishiga ta’sir qiluvchi omillar tasnifi!

Ichki omillar Tashqi omillar

Depozit foiz stavkalari Inflyatsiya darajasi

Bank xizmatlari sifati Aholining real daromadlari
Raqamli bank xizmatlari Markaziy bank pul-kredit siyosati
Bankning moliyaviy barqarorligi Milliy valyuta barqarorligi
Depozit mahsulotlari xilma-xilligi Siyosiy-iqtisodiy barqarorlik
Marketing siyosati Bank tizimiga bo‘lgan ishonch
Bank imiji va obro‘si Banklararo raqobat

Filiallar va infratuzilma Moliyaviy savodxonlik darajasi

Ichki omillar bevosita tijorat banklari faoliyati bilan bog‘liq bo‘lib, bankning depozit siyosati, xizmat sifati va
moliyaviy holati orqali namoyon bo‘ladi. Mazkur omillar bank tomonidan boshqarilishi mumkinligi bilan ahamiyatlidir.

Tijorat banklarida depozit operatsiyalarining rivojlanishiga ta’sir qiluvchi asosiy ichki omillardan biri depozitlar
bo‘yicha foiz stavkalari hisoblanadi. Bank tomonidan taklif etilayotgan foiz darajasi omonatchilar uchun asosiy
rag‘batlantiruvchi vosita bo‘lib xizmat qiladi. Aynigsa, real foiz stavkalarining ijobiy shakllanishi aholi va xo‘jalik
yurituvchi subyektlarning bo‘sh pul mablag‘larini bank depozitlariga joylashtirishga bo‘lgan qizigishini oshiradi.

Bank xizmatlari sifati ham depozit operatsiyalarining rivojlanishiga sezilarli ta’sir ko‘rsatadi. Mijozlarga tezkor,
qulay va ishonchli xizmat ko‘rsatish tizimining mavjudligi bankka bo‘lgan ishonchni mustahkamlaydi. So‘nggi yillarda
masofaviy bank xizmatlari, mobil ilovalar va onlayn omonat tizimlarining joriy etilishi depozit bazasining kengayishiga
xizmat qilmoqda.

Bankning moliyaviy barqarorligi va imiji ham muhim ichki omillardan biri hisoblanadi. Moliyaviy jihatdan barqaror
faoliyat yuritayotgan banklarga omonatchilarning ishonchi yuqori bo‘ladi. Aksincha, bank faoliyatidagi likvidlik
muammolari yoki moliyaviy xavflar depozitlar oqimining kamayishiga olib kelishi mumkin.

Bundan tashqari, depozit mahsulotlarining xilma-xilligi, marketing siyosati, filiallar tarmog‘ining kengligi hamda
mijozlarga yaratilayotgan qo‘shimcha qulayliklar depozit operatsiyalarining rivojlanishiga ijobiy ta’sir etadi.

Tashqi omillar bank faoliyatidan tashqarida shakllanadigan makroiqtisodiy va institutsional omillar bo‘lib, ular
depozit operatsiyalarining rivojlanishiga bilvosita ta’sir ko‘rsatadi.

Mazkur omillarning eng muhimlaridan biri inflyatsiya darajasi hisoblanadi. Inflyatsiyaning yuqori darajada
shakllanishi aholining real daromadlarini pasaytiradi hamda milliy valyutadagi depozitlarning jozibadorligiga salbiy ta’sir
ko‘rsatadi. Natijada aholi mablaglarini bank omonatlarida saqlashga bo‘lgan qizigish kamayishi mumkin.

Aholining real daromadlari va bandlik darajasi ham depozit operatsiyalarining rivojlanishida muhim rol o‘ynaydi.
Aholi daromadlarining oshishi jamg‘arma qilish imkoniyatlarini kengaytiradi va depozitlar hajmining o‘sishiga xizmat
qiladi. Aksincha, iqtisodiy beqarorlik yoki ishsizlik darajasining ortishi omonatlar hajmiga salbiy ta’sir ko‘rsatadi.

Markaziy bankning pul-kredit siyosati ham depozit operatsiyalariga sezilarli ta’sir etadi. Xususan, asosiy stavkaning
o°zgarishi tijorat banklari tomonidan belgilanadigan depozit foiz stavkalariga ta’sir ko‘rsatadi. Natijada omonatchilarning
depozitlarga bo‘lgan munosabati ham o‘zgaradi.

Bank tizimiga bo‘lgan umumiy ishonch darajasi va omonatlarni kafolatlash tizimi ham tashqi omillar tarkibiga kiradi.
Davlat tomonidan omonatlarning kafolatlanishi aholi mablag‘larini bank tizimiga jalb etishda muhim vosita hisoblanadi.
Shu bilan birga, mamlakatdagi siyosiy va iqtisodiy barqarorlik ham depozit operatsiyalarining rivojlanishiga bevosita
ta’sir qiladi.

Umuman olganda, tijorat banklarida depozit operatsiyalarining samarali rivojlanishi ichki va tashqi omillarning
o‘zaro uyg‘unlashgan holda shakllanishiga bog‘liqdir. Aynigsa, banklarning samarali depozit siyosatini yuritishi hamda
makroiqtisodiy barqarorlikning ta’minlanishi depozit bazasining mustahkam o‘sishiga xizmat giladi.

O‘zbekiston bank tizimida depozit operatsiyalarining rivojlanishiga ta’sir qiluvchi omillar mamlakatdagi
makroiqtisodiy barqarorlik, aholi daromadlari, pul-kredit siyosati, milliy valyutaga bo‘lgan ishonch hamda banklarning
ichki boshqaruv siyosati bilan chambarchas bog‘liq. 2025-yil 1-noyabr holatiga ko‘ra, tijorat banklaridagi jami depozitlar
377,6 trln so‘mni tashkil etgan bo‘lib, shundan 148,6 trln so‘mi jismoniy shaxslar, 229,0 trln so‘mi esa yuridik shaxslar
depozitlariga to‘g‘ri kelgan. Bu bank resurs bazasida korporativ mijozlar mablag‘lari salmog‘i yuqoriligini ko‘rsatadi

1 Muallif ishlanmasi

[10].

Birinchi muhim omil — inflyatsiya va real foiz stavkalari hisoblanadi. O‘zbekiston sharoitida omonatchilar depozit
bo‘yicha nominal foizdan ko‘ra, uning inflyatsiyadan keyingi real daromadliligiga ko‘proq e’tibor qaratadi. 2024-yil
yakunida inflyatsiya 9,8 foizni, bazaviy inflyatsiya esa 7,2 foizni tashkil etgani qayd etilgan. Shu sababli depozit foizlari
inflyatsiya darajasidan yuqori bo‘lgandagina aholi mablag‘larini bankka joylashtirishga qiziqishi ortadi.

Ikkinchi omil — Markaziy bankning pul-kredit siyosatidir. Asosiy stavka tijorat banklari depozit foizlarini
shakllantirishda muhim mezon bo‘lib xizmat qiladi. Pul-kredit sharoitlari qat’iylashganda banklar depozitlarni jalb qilish
uchun yugqoriroq foiz stavkalarini taklif etadi. Bu, ayniqsa, milliy valyutadagi muddatli omonatlar hajmining oshishiga
ta’sir ko‘rsatadi.

Uchinchi omil — milliy valyuta barqarorligi va valyutaviy kutilmalardir. So‘m kursining barqarorligi milliy
valyutadagi depozitlarga ishonchni oshiradi. Aksincha, devalvatsion kutilmalar kuchayganda aholi va biznes subyektlari
mablag‘larini xorijiy valyutada saqlashga moyil bo‘ladi. Markaziy bank 2025-yil yakuniga inflyatsiya 7,3 foiz atrofida
bo‘lishini prognoz qilgan va bunda milliy valyutaning mustahkamlanishi import inflyatsiyasi hamda inflyatsion
kutilmalarga pasaytiruvchi ta’sir ko‘rsatgani ta’kidlangan [10].

To‘rtinchi omil — omonatlarni kafolatlash tizimi va banklarga bo‘lgan ishonchdir. 2025-yil 18-fevralda qabul gilingan
gonun banklardagi omonatlarni kafolatlash sohasidagi munosabatlarni tartibga soladi. Mazkur institut omonatchilar
manfaatlarini himoya qilish orqali bank tizimiga bo‘lgan ishonchni mustahkamlaydi.

Beshinchi omil — ragamli bank xizmatlarining kengayishidir. O‘zbekistonda mobil banking, internet banking va
onlayn omonat xizmatlarining rivojlanishi depozit operatsiyalarini soddalashtirmoqda. Mijoz endilikda bank filialiga
bormasdan, mobil ilova orqali omonat ochish, foizlarni kuzatish va mablag‘larni boshqarish imkoniyatiga ega. Bu,
ayniqsa, yoshlar va shaharlarda yashovchi aholining depozit faolligini oshirmoqda.

Oltinchi omil — aholi daromadlari va jamg‘arma salohiyatidir. Aholining real daromadlari ortgani sari bank
depozitlariga yo‘naltiriladigan bo‘sh mablag‘lar hajmi ham kengayadi. Biroq kundalik iste’mol xarajatlarining yuqoriligi,
uy-joy, ta’lim va sog‘ligni saqlash xarajatlari jamg‘arma imkoniyatlarini cheklashi mumkin.

Yettinchi omil — banklararo raqobat va depozit mahsulotlari xilma-xilligidir. O‘zbekiston bank bozorida davlat
ulushi mavjud banklar bilan bir qatorda xususiy va xorijiy kapital ishtirokidagi banklarning faollashuvi depozit
mahsulotlari bo‘yicha raqobatni kuchaytirmoqda. Natijada banklar turli muddatli, kapitalizatsiyali, onlayn ochiladigan va
moslashuvchan shartlarga ega omonat turlarini taklif qilmoqda.

Umuman olganda, O‘zbekiston sharoitida depozit operatsiyalarining rivojlanishiga eng kuchli ta’sir qiluvchi omillar
sifatida inflyatsiya, real foiz stavkalari, milliy valyuta barqarorligi, omonatlarni kafolatlash tizimi, raqamli bank xizmatlari
va aholining jamg‘arma imkoniyatlarini ko‘rsatish mumkin. Ushbu omillar uyg‘unlashgan holda banklarning depozit
bazasi barqarorligi va uzoq muddatli resurslar hajmining oshishiga xizmat qiladi.

Tijorat banklarida depozit operatsiyalarining rivojlanishi bank tizimining resurs bazasi, likvidligi va kreditlash
salohiyatini belgilovchi asosiy omillardan biri hisoblanadi. O‘zbekiston sharoitida depozitlar hajmi va tarkibidagi
o‘zgarishlar shuni ko‘rsatadiki, aholining hamda xo‘jalik yurituvchi subyektlarning bank tizimiga bo‘lgan munosabati
bosqichma-bosqich ijobiy tomonga o‘zgarib bormoqda. Aynigsa, muddatli depozitlar ulushining ortishi banklar uchun
barqaror resurs manbalarini shakllantirish imkonini bermoqda.

Tahlil natijalariga ko‘ra, talab qilib olinguncha depozitlar ulushining kamayishi va bir yildan yuqori muddatli
depozitlar ulushining oshishi ijobiy tendensiya sifatida baholanadi. Chunki talab qilib olinguncha depozitlar banklar uchun
nisbatan beqaror resurs turi hisoblanadi. Bunday mablag‘lar istalgan vaqtda yechib olinishi mumkinligi sababli bank
likvidligini boshqarishda qo‘shimcha ehtiyot choralarini talab qiladi. Aksincha, uzoq muddatli depozitlar banklarga kredit
operatsiyalarini rejalashtirish, investitsiya loyihalarini moliyalashtirish va resurslardan samarali foydalanish imkonini
beradi.

O‘zbekiston sharoitida depozit operatsiyalarining rivojlanishiga eng avvalo inflyatsiya darajasi va real foiz stavkalari
kuchli ta’sir ko‘rsatadi. Omonatchilar uchun depozitning nominal daromadliligi emas, balki inflyatsiyadan keyingi
real daromadliligi muhim ahamiyatga ega. Agar depozit foizi inflyatsiya darajasini qoplamasa, aholi mablag‘larini
bankda saqlashdan ko‘ra boshqa aktivlarga yo‘naltirishga moyil bo‘ladi. Shu sababli tijorat banklari depozit siyosatini
shakllantirishda real daromadlilikni ta’minlashga alohida e’tibor qaratishi zarur.

Muhokama jarayonida yana bir muhim jihat — milliy valyutaga bo‘lgan ishonch masalasidir. Milliy valyuta
barqarorligi depozitlar tarkibida so‘mdagi omonatlar ulushining oshishiga xizmat qiladi. Aksincha, valyuta kursi bo‘yicha
noaniqliklar kuchaygan davrlarda aholi va tadbirkorlik subyektlari mablag‘larini xorijiy valyutada saqlashga harakat
qiladi. Bu esa banklarning milliy valyutadagi uzoq muddatli resurslarini shakllantirish imkoniyatlarini cheklashi mumkin.

Bank tizimiga bo‘lgan ishonch depozit operatsiyalarining rivojlanishida alohida o‘rin tutadi. Omonatchi bankka
mablag® joylashtirayotganda nafaqat foiz darajasini, balki bankning barqarorligi, obro‘si, xizmat sifati va mablag‘larning
kafolatlanganlik darajasini ham hisobga oladi. Shu jihatdan omonatlarni kafolatlash tizimi aholining banklarga bo‘lgan
ishonchini mustahkamlashda muhim institut sifatida namoyon bo‘ladi.

Ragamli bank xizmatlarining kengayishi depozit operatsiyalarini rivojlantirishda zamonaviy omil sifatida alohida
ahamiyat kasb etadi. Bugungi kunda mijozlarning bankka munosabati faqat filialdagi xizmat sifati bilan emas, balki mobil

ilova, internet-banking tizimi, onlayn omonat ochish imkoniyati va xizmatlarning tezkorligi bilan ham belgilanmoqda.
Masofaviy xizmatlar depozit operatsiyalarini sodda, qulay va tezkor shaklga aylantirib, aynigsa yoshlar va faol iqtisodiy
qatlamni bank tizimiga kengroq jalb etmoqda.

Shu bilan birga, depozit operatsiyalarini rivojlantirishda ayrim muammolar ham saqlanib qolmoqda. Jumladan,
aholining bir qismida moliyaviy savodxonlik darajasi yetarli emasligi depozit mahsulotlaridan to‘liq foydalanishga
to‘sqinlik qiladi. Ba’zi mijozlar depozit shartlari, foizlarni hisoblash tartibi, muddatidan oldin yechib olish oqibatlari
va omonatlarning kafolatlanish mexanizmlari haqida yetarli ma’lumotga ega emas. Bu esa banklar oldiga mijozlar bilan
tushuntirish ishlarini kuchaytirish vazifasini qo‘yadi.

Banklararo raqobatning kuchayishi ikki tomonlama ta’sir ko‘rsatadi. Bir tomondan, raqobat banklarni depozit
mahsulotlarini takomillashtirish, foiz stavkalarini jozibador qilish va xizmat sifatini oshirishga undaydi. Ikkinchi
tomondan, haddan tashqari yuqori foizli depozitlar banklarning resurs qiymatini oshirib, kreditlar bo‘yicha foiz
stavkalarining pasayishiga tosqinlik qilishi mumkin. Shu sababli depozit siyosati nafaqat mablag® jalb qilish, balki bank
rentabelligi va risklarini muvozanatlashtirish asosida yuritilishi lozim.

Umuman olganda, muhokama natijalari shuni ko‘rsatadiki, O‘zbekiston tijorat banklarida depozit operatsiyalarining
barqaror rivojlanishi ichki va tashqi omillarning o‘zaro uyg‘unligiga bog‘liq. Banklar tomonidan samarali foiz siyosatini
yuritish, raqamli xizmatlarni kengaytirish, mijozlar ishonchini mustahkamlash va depozit mahsulotlarini diversifikatsiya
qilish depozit bazasining sifat jihatdan yaxshilanishiga xizmat qiladi. Makroiqtisodiy barqarorlik, inflyatsiyani jilovlash
va milliy valyutaga ishonchni oshirish esa ushbu jarayonning tashqi shart-sharoitlarini mustahkamlaydi.

XULOSA VA TAKLIFLAR

Tijorat banklarida depozit operatsiyalarining rivojlanishi bank tizimining moliyaviy barqarorligini ta’minlashda
muhim ahamiyat kasb etadi. Depozit mablag‘lari bank resurs bazasining asosiy qismini tashkil etib, kreditlash faoliyatini
kengaytirish, investitsiya loyihalarini moliyalashtirish hamda iqtisodiyotda pul aylanishini samarali tashkil etishga
xizmat qiladi. Shu sababli depozit operatsiyalarining holati va rivojlanish tendensiyalarini tahlil qilish bank tizimi
samaradorligini baholashning muhim yo‘nalishlaridan biri hisoblanadi.

Tadqiqot natijalari shuni ko‘rsatdiki, so‘nggi yillarda tijorat banklari depozitlari tarkibida ijobiy tarkibiy siljishlar
kuzatilmoqda. Xususan, talab qilib olinguncha depozitlar ulushining kamayishi hamda uzoq muddatli depozitlar
salmog‘ining ortishi bank resurs bazasining barqarorlashayotganidan dalolat beradi. Ayniqgsa, bir yildan ortiq muddatga
jalb qilingan depozitlar ulushining oshishi banklarning uzoq muddatli kreditlash imkoniyatlarini kengaytirishga xizmat
gilmogqda.

Tahlillar asosida depozit operatsiyalarining rivojlanishiga ta’sir qiluvchi omillar ichki va tashqi omillarga ajratilib
o‘rganildi. Ichki omillar tarkibida depozitlar bo‘yicha foiz stavkalari, bank xizmatlari sifati, raqamli bank xizmatlari,
bankning moliyaviy barqarorligi va depozit mahsulotlari xilma-xilligi muhim ahamiyat kasb etishi aniqlandi. Tashqi
omillar sifatida esa inflyatsiya darajasi, Markaziy bankning pul-kredit siyosati, milliy valyuta barqarorligi, aholining real
daromadlari va bank tizimiga bo‘lgan ishonch depozit operatsiyalariga sezilarli ta’sir ko‘rsatishi asoslandi.

O‘zbekiston sharoitida inflyatsiya darajasi va real foiz stavkalari depozit operatsiyalarining rivojlanishiga eng
kuchli ta’sir qiluvchi omillar sifatida namoyon bo‘lmoqda. Shu bilan birga, ragamli bank xizmatlarining rivojlanishi
ham omonatlarni jalb qilish jarayonini sezilarli darajada faollashtirmoqda. Mobil banking va onlayn omonat xizmatlari
aholining bank xizmatlaridan foydalanish imkoniyatlarini kengaytirib, depozit bazasining o‘sishiga ijobiy ta’sir
ko‘rsatmoqda.

Tadqiqot davomida depozit operatsiyalarini rivojlantirish uchun keng imkoniyatlar mavjudligi aniqlandi. Jumladan,
inflyatsiya darajasini bosqichma-bosqich barqarorlashtirish bo‘yicha amalga oshirilayotgan chora-tadbirlar depozitlarning
real daromadliligini yanada oshirishga xizmat qilmoqda. Shuningdek, aholining moliyaviy savodxonligini yuksaltirishga
qaratilgan dasturlar va raqamli bank xizmatlarining kengayib borishi depozit xizmatlaridan samarali foydalanish
imkoniyatlarini kuchaytirmoqda.

